
Borgarráð

       

Öryggismyndavélar í miðborginni 2017.

Óskað er heimildar borgarráðs til að verja 4 m.kr. til kaupa á öryggismyndavélum fyrir 
miðborgina og fleiri staði. 
Jafnframt er lagt fram endurskoðað samstarfssamkomulag. Fjárfestingin rúmast innan 
gildandi fjárfestingaáætlunar og færist á kostnaðarstað 2101.

Greinargerð
Árið 2012 var gert samkomulag um verkaskiptingu Reykjavíkurborgar, Neyðarlínunnar og 
Lögreglunnar í Reykjavík um endurnýjun öryggismyndavéla í miðborginni og rekstur 
kerfisins. Hlutverk Reykjavíkurborgar var samkvæmt þessu samkomulagi að kaupa vélarnar 
og sjá um að fá leyfi húseigenda til uppsetninga þeirra þegar það átti við. Neyðarlínan tók að 
sér að flytja merkið frá vélum í fjarskiptamiðstöð lögreglunnar í Skógarhlíð og sjá um viðhald 
og rekstur þess. Lögreglan tók að sér að geyma gögnin og jafnframt nýtir hún sér vélarnar til 
löggæslustarfa í miðborginni.

Árið 2012 voru keyptar 12 vélar og eru fjórar þeirra nú óvirkar. Síðan voru keyptar 18 vélar 
2014. Nú er fyrirhugað að kaupa 4 vélar í stað þeirra sem eru óvirkar, skipta út 11 vélum frá 
2014 fyrir nýrri vélar og kaupa 4 vélar sem geta lesið númeraplötur bíla. Alls er kostnaður við 
kaup á vélunum áætlaður 4 m.kr.

Samhliða þessu er lagt fram nýtt samstarfssamkomulag með lítilli breytingu frá fyrra 
samkomulagi. Neyðalínan tekur nú að sér að afla samþykkis húseigenda þar sem það á við í 
stað Reykjavíkurborgar. Að öðru leyti er samkomulagið óbreytt.

Dagur B. Eggertsson



     


